
				এই পাতাটির মুদ্রণ সংশোধন করা প্রয়োজন। 
S8 ভারতবর্ষ।
যবনগণ বৌদ্ধধৰ্ম্মই গ্ৰহণ করিয়াছিলেন, হিন্দুধৰ্ম্মের সহিত র্তাহাদের কোনই সংশ্ৰব ছিল না,-প্রত্নতত্ত্ববিদগণ প্রথমতঃ এই ধারণারই বশবৰ্ত্তী হন। কিন্তু মালব-প্রদেশের গোয়ালিয়র রাজ্যের অন্তর্গত বেজনগরে আবিষ্কৃত স্তম্ভলিপি-দৃষ্টি তাঁহাদের সে ভ্রমধারণা তিরোহিত হইয়াছে। ঐ লিপিতে গরুড়ধ্বজের বিষয় উল্লিখিত আছে। দেবাদিদেব বাস্থদেবের প্ৰতি সম্মান-প্ৰদৰ্শন জন্য “দিয়ার” পুত্ৰ ‘হেলিওডোরা” ঐ গরুড়ধ্বজ নিৰ্ম্মাণ করেন। রাজা আণ্টালিকিত ( এন্টিয়ালকিডাস), রাজা ভাগভদ্রকে ঐ গরুড়ধ্বজ উপহার দেন । *
এক্ষণে দেখা যাউক, গরুড়ধ্বজ নিৰ্ম্মাণকারী হেলিওডোরা এবং রাজা আস্তালিকিতা প্রভৃতির কি পরিচয় পাইতে পারি। পণ্ডিতগণের গবেষণানুসারে, হেলিওডোরা যবন অর্থাৎ গ্ৰীক-দূত বলিয়া উল্লিখিত। তঁাহারা বলেন,-হেলিওডোরা ও দিয়া এবং গ্ৰীকদিগের হেলিওডোরাস ও ডিওন অভিন্ন। গ্রীকগণ কর্তৃক এই গরুড়ধ্বজ নিৰ্ম্মাণে কি প্ৰতিপন্ন হয় ? প্ৰতিপন্ন হয় না কি-যদিও তাহারা যবন বা গ্ৰীক ছিলেন ; তথাপি তাহারা হিন্দুধৰ্ম্ম গ্ৰহণ করিয়া বৈষ্ণব-সম্প্রদায়ের অন্তর্ভুক্ত হইতে কুণ্ঠ বোধ করেন নাই! পূর্বোক্ত লিপিতে যাবনরাজ “ভাগবত” উপাধিভুষণে ভূষিত হইয়াছিলেন।
যবনগণের হিন্দুধৰ্ম্মগ্রহণ-ভারতের গৌরব-গরিমার পরিচায়ক, সন্দেহ নাই। ভারতের প্রভাব-ভারতের শৌৰ্য্যবীৰ্য্য-তখন যে পৃথিবীর সর্বত্র প্রতিষ্ঠিত হইয়াছিল, এ পরিচয় তাহারই জীবন্ত দৃষ্টান্ত বক্ষে ধারণ করিয়া রহিয়াছে। হিন্দুধৰ্ম্ম যে একদিন পৃথিবীর শ্রেষ্ঠ-ধৰ্ম্ম মধ্যে পরিগণিত হইয়াছিল, হিন্দুগণ যে শ্রেষ্ঠ বরণীয় আসন লাভ করিয়াছিলেন, সুদূর গ্ৰীক-রাজ্যেও যে তঁহাদের শ্রেষ্ঠত্ব প্ৰখ্যাপিত হইয়াছিল, যবনের হিন্দুধৰ্ম্ম-গ্ৰহণ-ব্যাপারে ইতিহাস যে সাক্ষ্য বক্ষে ধারণা করিয়া আছে। ।
米 米 米
বৌদ্ধ-ধৰ্ম্মাবলম্বী শকগণ ।
গ্ৰীকদিগের সঙ্গে সঙ্গে শকিজাতির প্রসঙ্গ উল্লিখিত হয়। যবন বা গ্ৰীক যেমন বৈদেশিক জাতি ; শকগণও তেমনি বিদেশাগত । তার পর গ্রীকগণ বা যবনগণ যেমন ভারতে আসিয়া ভারতের অঙ্গে অঙ্গ মিশাইয়া ফেলিয়াছিলেন ; শকগণও সেইরূপ ভারতে আসিয়া আপনাদিগের অস্তিত্ব ভারতেরই অন্তর্নিবিষ্ট করিয়া লইয়াছিলেন। "
যে সময়ের ইতিবৃত্ত আলোচনা করিতেছি, সে সময়ে শকিজাতি পাঞ্জাবে এবং আফগানিস্থানের পূর্ব-প্রদেশে আধিপত্য স্থাপন করিয়াছিলেন। তখন তঁহাদের শৌৰ্য্যবীৰ্য্যে ও তাহদের গৌরব-গরিমায় ভারতের উত্তর মধ্য ও পশ্চিমাঞ্চল সমাচ্ছন্ন হুইয়াছিল ৷ {


	Vide Arcaceological Survey of West India, vol. iv and Epigrapica indica, vols. vii and viii.

t Journal of the Royal Asiatic Society for 1909; Journal of the Bombay Asiatic Society, vol. xxiii, p. Io4 and Indian Antiquary, vol. xl.

